
Yoel

1 Zail men Rab ka wuh kalam hai jo Yoel bin
fatuel par nazil hua.

2 Ai buzurgo, suno! Ai mulk ke tamam
bashindo, tawajjuh do! Jo kuchh in dinon
men tumhen pesh aya hai kya wuh pahle kabhi
tumhen ya tumhare bapdada ko pesh aya?
3 Apne bachchon ko is ke bare men batao, jo
kuchh pesh aya hai us ki yad nasl-dar-nasl taza
rahe.

4 Jo kuchh tidd1i ke larwe ne chhor diya use
baligh tiddr kha gai, jo baligh tiddr chhor gail
use tiddr ka bachcha kha gaya, aur jo tidd1 ka
bachcha chhor gaya use jawan tiddi kha gai. > Ai
nashe men dhut logo, jag utho aur ro paro! Ai
mai pine walo, wawaila karo! Kyonki nal mai
tumhare munh se chhin 11 gai hai. 6 Tiddiyon ki
zabardast aur anginat gaum mere mulk par tat
parl hai. Un ke sher ke-se dant aur sherni ka-
sa jabra hai. 7 Natije men mere angur ki belen
tabah, mere anjir ke darakht zae ho gae hain.
Tiddiyon ne chhal ko bhi1 utar liya, ab shakhen
safed safed nazar ati hain.

8 Ah-o-zari karo, tat se mulabbas us kunwari ki

tarah girya karo jis ka mangetar intaqal kar gaya
ho. 9 Rab ke ghar men ghalla aur mai ki nazaren
band ho gal hain. Imam jo Rab ke khadim hain
matam kar rahe hain. 10 Khet tabah hue, zamin
jhulas gai hai. Anaj khatm, angar khatm, zaitan
khatm.

11 Ai kashtkaro, sharmsar ho jao! Ai angur
ke baghbano, ah-o-buka karo! Kyonki khet ki
fasal barbad ho gai hai, gandum aur jau ki fasal
khatm hi hai. 12 Angar ki bel sukh gai, anjir
ka darakht murjha gaya hai. Anar, khajur, seb
balki phal lane wale tamam darakht pazhmurda
ho gae hain. Insan ki tamam khushi khak men
milal gai hai.

13 Ai imamo, tat ka libas orh kar matam karo!
Ai qurbangah ke khadimo, wawaila karo! Ai
mere Khuda ke khadimo, ao, rat ko bhi tat orh
kar guzaro! Kyonki tumhare Khuda ka ghar
ghalla aur mai ki nazaron se mahrom ho gaya
hai. 14 Muqaddas roze ka elan karo. Logon ko
khas ijtima ke lie bulao. Buzurgon aur mulk ke
tamam bashindon ko Rab apne Khuda ke ghar
men jama karke buland awaz se Rab se iltija
karo.

15 Us din par afsos! Kyonki Rab ka wuh din
garib hi hai jab Qadir-e-mutlag ham par tabahi
nazil karega. 16 Kya aisa nahin hua ki hamare
dekhte dekhte ham se khurak chhin I gai, ki
Allah ke ghar men khushi-o-shadmani band ho
gal hai? 17 Dhelon men chhupe bij jhulas gae
hain, is lie khali godam khastahal aur anaj ko
mahfiuz rakhne ke makan tat phut gae hain. Un
ki zarturat nahin rahi, kyonki ghalla sukh gaya
hai. 18 Hay, maweshi kaisl dardnak awaz nikal
rahe hain! Gay-bail pareshani se idhar-udhar
phir rahe hain, kyonki kahin bhi charagah nahin
miltl. Bher-bakriyon ko bhi taklif hai.

19°Ai Rab, main tujhe pukarta hun, kyonki
khule maidan ki charagahen nazar-e-atish ho

gal hain, tamam darakht bhasm ho gae hain.
20 Jangli janwar bhi hanpte hanpte tere intazar
men hain, kyonki nadiyan sukh ga1 hain, aur
khule maidan ki charagahen nazar-e-atish ho
gal hain.

2

Rab ka Adalatt Din

1 Koh-e-Siyyan par narsinga phunko, mere
mugaddas pahar par jang ka nara lagao. Mulk
ke tamam bashinde laraz uthen, kyonki Rab ka
din ane wala hai balki qarib hi hai. 2 Zulmat aur
tariki ka din, ghane badalon aur ghup andhere
ka din hoga. ]Jis tarah pau phatte hi raushni
paharon par phail jati hai usi tarah ek barl aur
tagatwar qaum a rahi hai, aisi qaum jaisi na
mazl men kabhi thi, na mustagbil men kabhi
hogi. 3 Us ke age age atish sab kuchh bhasm
kartl hai, us ke pichhe pichhe jhulsane wala
shola chalta hai. Jahan bhi wuh pahunche
wahan mulk wiran-o-sunsan ho jata hai, khah
wuh Bagh-e-Adan kyon na hotad. Us se kuchh
nahin bachta. 4 Dekhne men wuh ghore jaise
lagte hain, fauji ghoron ki tarah sarpa daurte
hain. 5 Rathon ka-sa shor machate hue wuh
uchhal uchhal kar pahar ki chotiyon par se
guzarte hain. Bhuse ko bhasm karne wali ag
ki chatakhtl awaz sunai detl hai jab wuh jang ke
lie taiyar bari bari fauj ki tarah age barhte hain.
6 Unhen dekh kar qaumen dar ke mare pech-o-
tab khane lagtl hain, har chehra mand par jata
hai.

7Wuh sturmaon ki tarah hamla karte, faujiyon
ki tarah diwaron par chhalang lagate hain.
Sab saf bandh kar age barhte hain, ek bhi
mugqarrara raste se nahin hatta. 8 Wuh ek dasre
ko dhakka nahin dete balki har ek sidha apni
rah par age barhta hai. Yon safbasta ho kar
wuh dushman ki difai safon men se guzar jate
hain 9 aur shahr par jhapatta mar kar fasil par
chhalang lagate hain, gharon ki diwaron par
charh kar chor ki tarah khirkiyon men se ghus
ate hain.

10 Un ke age age zamin kanp uthtl, asman
thartharata, suraj aur chand tarik ho jate aur
sitaron ki chamak-damak jati rahti hai. 11 Rab
khud apni fauj ke age age garajta rahta hai.
Us ka lashkar nihayat bara hai, aur jo fauji us
ke hukm par chalte hain wuh tagatwar hain.
Kyonki Rab ka din azim aur nihayat haulnak hai,
kaun use bardasht kar sakta hai?

Tauba Karke Wapas Ao

12 Rab farmata hai, “Ab bhi tum tauba kar
sakte ho. Pure dil se mere pas wapas ao! Roza
rakho, ah-o-zarl karo, matam karo! 13 Ranjish
ka izhar karne ke lie apne kapron ko mat pharo
balki apne dil ko.”

Rab apne Khuda ke pas wapas ao, kyonki wuh
mehrban aur rahim hai. Wuh tahammul aur
shafgat se bharpur hai aur jald hi saza dene se
pachhtata hai. 14 Kaun jane, shayad wuh is bar
bh1 pachhta kar apne pichhe barkat chhor jae
aur tum nae sire se Rab apne Khuda ko ghalla
aur mai ki nazaren pesh kar sako.

15 Koh-e-Siyyln par narsinga phinko, mugqad-
das roze ka elan karo, logon ko khas ijtima ke
lie bulao! 16 Logon ko jama karo, phir jamat ko
makhsis-o-mugaddas karo. Na sirf buzurgon
ko balki bachchon ko bhi shirkharon samet
ikattha karo. Dulha aur dulhan bhi apne apne
urusi kamron se nikal kar aen. 17 Lazim hai ki
imam jo Allah ke khadim hain Rab ke ghar ke
baramde aur qurbangah ke darmiyan khare ho
kar ah-o-zarl karen. Wuh iqrar karen, “Ai Rab,
apni qaum par tars ki nigah dal! Apnl maurusi
milkiyat ko lan-tan ka nishana banane na de.
Aisa na ho ki digar agqwam us ka mazaq ura kar
kahen, ‘Un ka Khuda kahan hai’?”

Rab Apnit Qaum par Rahm Karta Hai

18 Tab Rab apne mulk ke lie ghairat kha kar
apni qaum par tars khaega. 19 Wuh apni qaum
se wada karega, “Main tumhen itna anaj, angur
aur zaitin bhej detd hun ki tum ser ho jaoge.
Ainda main tumhen digar aqwam ke mazaq ka
nishana nahin banatnga. 20 Main shimal se
ae hue dushman ko tum se dur karke wiran-
o-sunsan mulk men bhagad dunga. Wahan us
ke agle daste mashriqi samundar men aur us
ke pichhle daste maghribi samundar men duab
jaenge. Tab un ki gali sarl nashon ki badbu
charon taraf phail jaegl.” Kyonki us * ne azim
kam kie hain.

21 Ai mulk, mat darna balki shadiyana baja kar
khushi mana! Kyonki Rab ne azim kam kie hain.

* 2:20 Ghaliban ‘us’ se murad Khuda hai, lekin dushman bhi ho
sakta hai.

22 Ai jangli janwaro, mat darna, kyonki khule
maidan ki hariyali dubara ugne lagi hai. Darakht
nae sire se phal 1a rahe hain, anjir aur angur ki
bari fasal pak rahi hai.

23 Ai Siyyun ke bashindo, tum bhi shadiyana
baja kar Rab apne Khuda ki khushi manao.
Kyonki wuh apni rasti ke mutabiq tum par menh
barsata, pahle ki tarah khizan aur bahar ki
barishen bakhsh deta hai. 24 Anaj ki kasrat se
gahne ki jaghen bhar jaengi, angur aur zaitan
ki kasrat se hauz chhalak uthenge.

25 Rab farmata hai, “Main tumhen sab kuchh
wapas kar diunga jo tiddiyon ki bari fauj ne kha
liya hai. Tumhen sab kuchh wapas mil jaega
jo baligh tiddi, tiddi ke bachche, jawan tiddl
aur tiddiyon ke larwon ne kha liya jab main ne
unhen tumhare khilaf bheja tha. 26 Tum dubara
jl bhar kar kha sakoge. Tab tum Rab apne Khuda
ke nam ki sataish karoge jis ne tumhari khatir
itne bare mojize kie hain. Ainda meri qaum
kabhi sharminda na hogl. 27 Tab tum jan loge ki
main Israil ke darmiyan maujud hun, ki main,
Rab tumhara Khuda hun aur mere siwa aur kol
nahin hai. Ainda merl gqaum kabhi bhi sharmsar
nahin hogi.

Allah Apne Ruth ka Wada Karta Hai

28 Is ke bad main apne Ruoh ko tamam
insanon par undel dunga. Tumhare bete-
betiyan nabuwwat karenge, tumhare buzurg
khab aur tumhare naujawan royaen dekhenge.
29 Un dinon men main apne Rih ko khadimon
aur khadimaon par bhi undel dunga. 30 Main

asman par mojize dikhaunga aur zamin par ilahi
nishan zahir karanga, khun, ag aur dhuen ke
badal. 31 Saraj tarik ho jaega, chand ka rang
khun-sa ho jaega, aur phir Rab ka azim aur
jalall din aega. 32 Us waqt jo bhi Rab ka nam
lega najat paega. Kyonki Koh-e-Siyytun par aur
Yarushalam men najat milegi, bilkul usi tarah
jis tarah Rab ne farmaya hai. Jin bache huon ko
Rab ne bulaya hai unhin men najat pai jaegl.

3

Dushman ki Saza

1 Un dinon men, han us waqt jab main
Yahudah aur Yarushalam ko bahal karunga
2main tamam digar aqwam ko jama karke Wadsi-
eYahtsafat * men le jatnga. Wahan main
apni qaum aur maurasi milkiyat k1 khatir un
se mugaddama larunga. Kyonki unhon ne meri1
qgaum ko digar agwam men muntashir karke
mere mulk ko apas men tagsim Kkar liya, 3 qura
dal kar meri qaum ko apas men bant liya hai.
Unhon ne Israili larkon ko kasbiyon ke badle
men de diya aur Israili larkiyon ko farokht kiya
taki mai kharid kar p1 saken.
tum se kya wasta? Kya tum mujh se intagam
lend ya mujhe saza dena chahte ho? Jald hi
main tezi se tumhare sath wuh kuchh karunga
jo tum ne dasron ke sath kiya hai. 5 Kyonki
tum ne merl sona-chandl aur mere beshqimat
khazane lut kar apne mandiron men rakh lie

* 3:2 Yahusafat ka matlab: ‘Rab Adalat Karta Hai’

hain. ¢ Yahudah aur Yarushalam ke bashindon
ko tum ne Yananiyon ke hath bech dala taki wuh

apne watan se dur rahen.

7 Lekin main unhen jaga kar un magqamon se
wapas latunga jahan tum ne unhen farokht kar
diya tha. Sath sath main tumhare sath wuh
kuchh kartnga jo tum ne un ke sath kiya tha.
8 Rab farmata hai ki main tumhare bete-betiyon
ko Yahudah ke bashindon ke hath bech dalanga,
aur wuh unhen dir-daraz qaum Saba ke hawale
karke farokht karenge.

9 Buland awaz se digar agwam men elan
karo ki jang ki taiyariyan karo. Apne behtarin
faujiyon ko khara karo. Larne ke gabil tamam
mard a kar hamla karen. 10 Apne hal ki phaliyon
ko kut kut kar talwaren bana lo, kant-chhant
ke auzaron ko nezon men tabdil karo. Kamzor
admi bhi kahe, ‘Main stirma han!” 11 Ai tamam
aqwam, charon taraf se a kar wadi men jama ho
jao! Jaldr karo.”

Ai Rab, apne sirmaon ko wahan utarne de!

12 “Digar aqwam harkat men a kar Wadi-e-
Yahusafat men a jaen. Kyonki wahan main
takht par baith kar irdgird ki tamam aqwam ka
faisla karinga. 13 Ao, daranti chalao, kyonki
fasal pak gal hai. Ao, angiar ko kuchal do,
kyonki us ka ras nikalne ka hauz bhara hua hai,
aur tamam bartan ras se chhalakne lage hain.
Kyonki un ki burai bahut hai.”

14 Faisle k1 Wadi men hangama hi hangama
hai, kyonki faisle ki Wadi men Rab ka din garib
a gaya hai. 15 Stiraj aur chand tarik ho jaenge,

sitaron ki chamak-damak jati rahegi. 16 Rab Koh-
e-Siyyun par se daharega, Yarushalam se us ki
garajtl awaz yon sunal degl ki asman-o-zamin
laraz uthenge.

Israil ka Jalalt Mustagbil

Lekin Rab apni qaum ki panahgah aur Is-
ralliyon ka qila hoga. 17 “Tab tum jan loge
ki main, Rab tumhara Khuda hun aur apne
mugaddas pahar Siyyun par sukunat karta han.
Yarushalam mugaddas hoga, aur ainda pardesi
us men se nahin guzarenge.

18 Us din har chiz kasrat se dastyab hogl.
Paharon se angar ka ras tapkega, pahariyon
se dudh ki nadiyan bahengi, aur Yahudah ke
tamam nadi-nale pani se bhare rahenge. Niz,
Rab ke ghar men se ek chashma phut niklega
aur bahta hua Wadi-e-Shittim ki abpashi
karega. 19 Lekin Misr tabah aur Adom wiran-
o-sunsan ho jaega, kyonki unhon ne Yahudah
ke bashindon par zulm-o-tashaddud kiya, un ke
apne hi mulk men bequsur logon ko gatl kiya
hai. 20 Lekin Yahudah hamesha tak abad rahega,
Yarushalam nasl-dar-nasl qaym rahega. 21 Jo
gatl-o-gharat un ke darmiyan hui hai us ki saza
main zarar danga.”

Rab Koh-e-Siyyun par sukunat karta hai.!

